
	1. Նախագծի 1-ին կետի 4-րդ ենթակետում «(կցվում է)» բառերն անհրաժեշտ է հանել:
	Ընդունվել է 
	Կատարվել է համապատասխան փոփոխություն:

	
	
	2. Առաջարկում ենք Նախագծի 1-ին կետի 4-րդ ենթակետով խմբագրվող Ձև N 1-ում (այսուհետ` Ձև N 1) նախատեսել «վարորդների մեղավորության վերաբերյալ» դաշտ, որտեղ պետք է նշվի ապահովագրական պատահարում վարորդների մեղավորության չափի վերաբերյալ տեղեկատվություն (Օր.` ամբողջությամբ մեղավոր, մասնակի մեղավոր կամ անմեղ): Սա հնարավորություն կտա կարգավորել նաև այն դեպքերը, երբ ապահովագրական պատահարում երկու ՏՄ-ի վարորդներն էլ կլինեն մեղավոր և , հետևաբար, երկուսն էլ մասնակիորեն կընդունեն իրենց մեղավորությունը: Այսինքն, տվյալ  դեպքում ապահովագրական ընկերության կողմից ապահովագրական հատուցումը կիրականացվի վնասի 50%-ի չափով` համաձայն Հայաստանի ավտոապահովագրողների բյուրո իրավաբանական անձանց միության (ԱՊՊԱ ոլորտում ապահովագրական ընկերությունների կողմից ապահովագրական հատուցումների վճարման) RL 1-017 կանոնների 3-րդ  բաժնի 5-րդ գլխի 21-րդ կետի պահանջների, այն է` Ապահովագրական պատահարում տուժողի կամ տուժողի ավտոտրանսպորտային միջոցը տիրապետող անձի ոչ դիտավորյալ մեղքի առկայության դեպքում (պատահարում ներգրավված անձինք, բացառությամբ այն անձանց, որոնք համաձայն փորձաքննության ճանաչվել են ապահովագրական պատահարի առաջացման մեջ անմեղ, համարվում են ապահովագրական պատահարի առաջացման մեջ ոչ դիտավորյալ մեղք ունեցող նաև այն դեպքում, երբ տվյալ ապահովագրական պատահարի առաջացման մեջ չի հաստատվել մասնակից անձանցից ոչ մեկի մեղավորությունը) ապահովագրական պատահարում տուժողի կամ տուժողի ավտոտրանսպորտային միջոցը տիրապետող անձի մեղավորությունը՝ տվյալ տուժողի գույքին պատճառված վնասների մասով գնահատվում է 50 տոկոսի չափով, իսկ այլ անձանց պատճառված վնասների մասով պատահարում ոչ դիտավորյալ մեղք ունեցող անձանց միջև մեղավորությունը բաշխվում է հավասարաչափ, եթե մեղավորության այլ աստիճան չի սահմանվել դատարանի` օրինական ուժի մեջ մտած որոշմամբ:

	Չի ընդունվել
	Նպատակ ունենալով պարզեցնել համաձայնեցված հայտարարագրի միջոցով ելակետային տվյալների հավաքագրումն ու հատուցումների ստացման գործընթացը` նպատակահարմար չենք համարում  սահմանել երկկողմանի մեղավորության դեպքերը, քանի որ երկկողմանի մեղավորության դեպքերը  չեն համարվում պարզ դեպքեր:  Արդյունքում` համաձայնեցված հայտարարագրի նոր ձևով 
հայտարարագիրը կնքվում է միայն այն պարզ դեպքերում, երբ պատահարի մասնակից են երկու վարորդ,  վարորդներից միայն մեկն է մեղավոր  և ընդունում է իր մեղավորությունը: 








	
	
	3. Ձև N 1-ում նախատեսել տող համաձայնեցված հայտարարագրի լրացման ամսաթիվը (օր, ամիս, տարի և ժամ) լրացնելու համար: Վերոնշյալ պահանջը կնվազեցվի համաձայնեցված հայտարարագրի կեղծման ռիսկի հավանականությունը:
	Չի ընդունվել
	Համաձայն հայտարարագրի լրացման հրահանգի 1-ին կետի հայտարարագիրը լրացվում է երկու մասնակից –վարորդների կողմից միաժամանակ` պատահարի վայրում, հետևաբար հայտարարագիրը լրացնելու համար առանձին ամսաթիվ նշելու անհրաժեշտություն չկա:

	ՀՀ Ոստիկանություն

	11.12.2015թ
 
N 24/3597
	
	
	

	ՀՀ Արդարադատության նախարարություն
	19.01.2016

N 01-14-333-16

	1. 1. Նախագծի նախաբանում անհրաժեշտ է հղում կատարել «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքի 5-րդ հոդվածի 6-րդ մասին` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 3-րդ մասի պահանջները:
	Ընդունվել է
	Կատարվել է համապատասխան փոփոխություն:

	
	
	2. 2. Նախագծի վերնագրից առաջ և հավելվածի վերևի աջ անկյունում նշվող «2015» թիվն անհրաժեշտ է փոխարինել «2016» թվով:
	Ընդունվել է
	Կատարվել է համապատասխան փոփոխություն:



